
5. gr. 63 
7. 8. og 9. gr. laganna verdi 11., 12. og 13. gr., og tilvisanir beirra i 5. og 23. jåni 

7. gr. verdi tilvisanir i 7, og 9. gr. 

6. gr. 
Þegar lög þessi hafa öðlazt staðfestingu, skal fella meginmál þeirra inn 

í texta laga nr. 7, 15. júní 1926, og sefa þau út svo breytt. 
> 

Eftir þessu eiga allir hlutaðeigendur sér að hegða. 

Gjört á Christtansborgarhöll, 23. júní 1932. 

Undir Vor konunglega hönd og innsigli. 

Christian R. 
(L. S.) 

Þorsteinn Briem. 

LÖG 64 
23. júní 

um 

kirkjugarda. 

Vér Christian hinn Tíundi, af guðs náð konungur Íslands og Danmerkur. 

Vinda og Gauta, hertogi í Slésvík, Holtsetalandi, Stórmæri, Þéttmerski, 

Láenborg og Aldinborg 5 "5 os 

Gjörum kunnugt: Alþingi hefir fallizt á lög þessi og Vér staðfest þau ý 3 

með samþykki Voru: 

1. gr. 

Í kirkjugörðum þjóðkirkjunnar á hver maður rétt til legstaðar þar í sókn, 

sem hann andast, hefir átt lögheimili eða óskað legstaðar. Sjóreknir menn og 

drukknaðir eiga legstað þar, er þeir eru á land fluttir, og þeir, er á fjöllum eða 

Öræfum andast, þar í sókn, er þeir eru fyrst fluttir til byggða. 

2. gr. 

Hver kirkjugarður þjóðkirkjunnar er sjålfseignarstofnun med sérstoku 

fjárhaldi, í umsjón og ábyrgð safnaðar undir yfirstjórn biskups.

Sóknarnefnd hefir á hendi umsjón og fjárhald kirkjugarðs, samkvæmt 
23. Júní því, sem fyrir er mælt í lögum þessum. 

Nú óskar bæjarstjórn eða hreppsnefnd að taka að sér umsjón kirkjugarðs 
og fjárhald, og getur ráðherra heimilað það. að fengnum tillögum biskups og 
sóknarnefndar, enda hvila þá á bæjarstjórn eða hreppsnefnd hinar sömu skyld- 
ur sem á sóknarnefnd eftir lögum þessum. 

3. gr. 
Skylt er sveitar- eða bæjarfélagi því, er liggur innan sóknar, að leggja til 
ókeypis hæfilegt kirkjugarðsstæði eða grafreit, svo og hleðslu- eða steypu- 
efni sand og möl í girðingu, þó svo, að kvaðir þær, er þegar eru á 
jörðum og lóðum, þar sem kirkjugarðar standa, haldist óbreyttar. 
Þar, sem ekki er völ á nægilega þurrum eða djúpum jarðvegi til kirkju- 
garðsstæðis, skal sveitar- eða bæjarfélagið kosta framræslu eða uppfyllingu 
landsins, svo að unnt verði að taka nægilega djúpar grafir og vatn standi 
ekki í gröfum. 

Þar, sem kirkja er ekki í kirkjugarði, leggur sveitar- eða bæjarfélas veg 
frá kirkju að kirkjugarði og heldur honum akfærum. Ennfremur leggur 
sveitar- eða bæjarfélag til ókeypis hæfilegan ofaníburð í götur og gangstiga 
kirkjugarðs, ef þess er krafigzt. 

Í kaupstöðum og kauptúnum sér sveitar- eða bæjarfélag fyrir nægilegu 

vatni til vökvunar blóma og trjágróðri í kirkjugarðinum, úr vatnspípum 

innan garðs, þar sem við verður komið, eða úr brunni í nánd, þar sem eng- 
in óhollusta getur af honum stafað. 

Nú hafa fleiri en eitt sveitarfélag, eða bæjarfélag og hreppur eða hrepps- 
hluti, sameiginlegan kirkjugarð, og skal þá skipta kostnaðinum niður á 

hlutaðeigandi bæjar- og sveitarfélög. eða hluta þeirra, eftir mannfjölda í 

hverju þeirra fyrir sig. 

Heimilt er, með samþykki dóms- og kirkjumálaráðuneytisins. að taka eign- 
arnámi hentuga lóð undir kirkjugarð, samkv. lögum nr. 61, 14. nóv. 1917. 
Rétt er sóknarnefnd, ef óhæfilegur dráttur verður á framkvæmd þeirra 
verka, er getur í 2. og 3. lið þessarar greinar, að taka sjálf að sér fram- 
kvæmd þeirra að nokkru eða öllu leyti. Gerir hún þá reikning yfir kostn- 

aðinn að verkinu loknu, en bæjar- eða sveitarstjórn kýs mann til að endur- 

skoða reikninginn, og sætir reikningurinn úrskurði dóms- og kirkjumála- 

ráðuneytisins, ef ágreiningur verður. Sveitar- eða bæjarstjórn greiðir síðan 

reikninginn innan mánaðar frá því endurskoðun hefir farið fram. 

4. gt. 

Sóknarmönnum er skylt að koma upp og halda við fjárheldri og viðeig- 

andi girðingu um kirkjugarð sinn, með steinlimdu hliði og vandaðri grind, sem 

hægt er að tvilæsa.

5. gr. 64 

Þegar girða þarf grafreit, gamlan eða nýjan, gerir lögmætur eða álvkt- 23. júní 

unarfær safnaðarfundur ályktun um fyrirkomulag girðingar og efni hennar. 

Girðing skal vera úr vel hlöðnu grjóti, steinsteypu eða öðru sæmilegu efni, að 

dómi prófasts. 

Nú er kirkjugarður fjarri kirkju; skal þá vera klukka í sálubliði eða 

likhúsi til hringingar. 

6. gr. 

Sóknarnefnd sér um framkvæmd verksins við girðingu grafreita, sam- 

kvæmt þvi, er fyrir er mælt í lögum þessum. Að verkinu loknu gerir sóknar- 

nefnd reikning yfir kostnaðinn, og sætir hann úrskurði héraðsfundar. 

7. gr. 

Lögmætur eða ålyktunarfær safnaðarfundur tekur ákvarðanir um, hve- 

nær taka skal upp nýjan kirkjugarð eða stækka gamlan, enda komi samþykki 

prófasts til. 

Nú synir söfnuður vanrækslu í þessu efni, og 

I 

' skipar prófastur þá fyrir um 

"inn eigi lengur greftrunar- stækkun eða flutning kirkjugarðs, telji hann ga 

hæfan. Skjóta má úrskurði prófasts til biskups. 

Þegar sera á nýjan kirkjugarð eða stækka gamlan, skal sóknarnefnd leita 

álits héraðslæknis og fá vottorð hans um, að kirkjugarðsstæði sé valið sam- 
kvæmt heilbrigðisreglum. Síðan skal hún gera uppdrátt í 3 eintökum að fyrir- 

huguðum kirkjugarði, eða viðbót. Skulu þar markaðir aðalsangstígar ekki 

mjórri en Í1% m. og aðrir stígar ekki mjórri en 174 m. og öllu skipulagi garðsins 

vel fyrir komið. Mælikvarði uppdrátta þessara skal vera 1 á móti 200. 

Sendir síðan sóknarnefnd uppdrætti þessa, ásamt vottorði héraðslæknis. 

biskupi til staðfestingar, ásamt umsögn sóknarprests og prófasts. 

Vilji biskup ekki samþykkja uppdrætti þessa, ber hann málið undir dóms- 

og kirkjumálaráðunevtið, er leggur á það úrskurð, að fengnu áliti sérfróðs 

manns um skipulag kirkjugarða. 

Nú vill ráðuneytið ekki samþykkja uppdrátt, og lætur það þá sérfróðan 

mann gera nýjan skipulagsuppdrátt í 3 eintökum og sendir biskupi. 

Geymir síðan biskup uppdráttinn, en sóknarprestur og sóknarnefnd 

hvorn hinna. 

8. gr. 

Sóknarnefndir skulu, innan árs frá því, er lög þessi öðlasi gildi, láta gera 

uppdrættti að kirkjugörðum þeim. sem nota má til nokkurrar frambúðar, að 

dómi prófasts. Skal mælikvarði uppdrátta þessara vera hinn sami sem að nýj- 

um görðum. Þar skal marka fyrir legsteinum og að minnsta kosti öllum nvjustu 

leiðum. 

Kallar prófastur eftir uppdráttum þessum í tæka tíð og sendir biskupi.

64 Lætur kirkjustjórnin þá sérfróðan mann gera tillögur um, hvernig skipu- 
23. júní lagi hvers kirkjugarðs verði bezt fyrir komið til frambúðar og gera uppdrætti lc 

þar að lútandi. Og fer um þá síðan sem um uppdrætti að nyjum görðum. 

9. gr. 

Sóknarnefndir skulu annast um, að greftrun sé hagað samkvæmt staðfest- 
um uppdrætti, enda er ekki heimilt að taka gröf annarsstaðar í kirkjugarði en 
þar, sem sóknarnefnd eða umboðsmaður hennar leyfir. 

Bannað er að taka gröf innan kirkju. 

Jafnóðum og grafið er, skulu leiðin mörkuð á uppdrætti sóknarnefndar 
og tölusett. En nafn hins jarðaða og greftrunardag ber að setja á legstaðaskrá, 
er fylgja skal uppdrættinum. 

Sóknarprestur skal a. m. k. einu sinni á ári tölusetja á uppdrætti sínum 

ný leiði samkvæmt uppdrætti sóknarnefndar. 

10. gr. 

Grafir skulu vera svo djúpar, að a. m. k. fullur meter sé frá kistuloki á 

Srafarbarm. Skyldur er sá, er gröf lætur taka, að ganga vel frá legstaðnum 

svo fljótt, sem við verður komið, og færa burt úr garðinum grjót og mold, ef 

ekki er allt látið aftur ofan í sröfina. Sé þetta vanrækt, lætur sóknarnefnd, eða 

umboðsmaður hennar, sera verkið á kostnað hlutaðeiganda. 

11. gr. 

1. Sóknarnefnd er skylt að annast um, að allar götur og gangstígar garðsins 

séu snyrtilegar og vel við haldið. Skal hún sjá um, að garðurinn sé sleginn, 
en þó með varúð, og að skepnur komist þar alls ekki inn. 

2. Hlutaðeigendum ber að annast um, að legstaðir séu jafnan vel og smekk- 

lega hirtir. 

3. Vanræki hlutaðeigendur skyldur sínar samkvæmt 2. lið, skal sóknarnefnd 

eða umboðsmaður hennar halda leiðum við og hreinsa af þeim illgresi á 

kostnað þeirra hlutaðeigenda, er til næst, en ella á kostnað kirkjugarðsins. 

4. Hlutaðeigendum er skylt að halda við girðingum og legsteinum á leiðum. 

En sé það vanrækt þrátt fyrir aðvörun sóknarnefndar, er henni heimilt að 

láta slétta yfir legstaðinn og flytja ónýtar eða óviðeigandi girðingar burt, 

en selja slíka legsteina í skipulega röð á þeim stað í garðinum, er prófastur 

telur bezt fara á. 

12. gr. 

Rétt er sóknarnefnd að banna grafkapellur i kirkjugårdum, nema i sér- 
stökum röðum og gegn gjaldi, sem ákveða má í reglugerð. Henni er og heimilt 
að setja reglur um fyrirkomulag girðinga um leiði, svo að sem bezt samræmi 
verði í garðinum. æ

bar, sem likbrennsla fer fram, en menn vilja bå gevyma duftker med bål- 

fararleifum í kirkjugarði, getur såknarnefnd åkvedid, ad kerin skuli grafin í 

sérstökum röðum, eða geymd í grafkapellum, er bæjarstjórn eða bálfararfélög 

reisa innan kirkjugarðs í því skyni. Hefir þá sóknarnefnd allar hinar söniu 

skyldur til eftirlits með viðhaldi grafkapellu og varðveizlu bálfararleifa sem 

með einstökum leiðum í kirkjugarði. 

15. gr. 

I. Sóknarnefnd er heimilt, með samþykki safnaðarfundar, að ráð: 

umsjónarmann kirkjugarðs og greiða honum þóknun fyrir star 

= 1 sérstakan 

Í sítt. 

2. Hefir umsjónarmaður þá allt eftirlit með kirkjugarðinum á hendi, undir 

yfirumsjón sóknarnefndar og á ábyrgð hennar, og gefur hún honum er- 

indisbréf. 

5. Sóknarnefnd getur falið umsjónarmanninum að taka allar grafir í garðin- 

um gegn ákveðnu gjaldi. 

4. Einnig setur sóknarnefnd falið umsjónarmanni árlegt viðhald legstaða fyrir 

einstaka menn, er þess óska, og setur hún honum þá gjaldskrá. 

5. Í kaupstöðum getur lögmætur eða álvktunarfær safnaðarfundur veitt sókn- 

arnefndinni, fyrir hönd kirkjugarðsins, einkaheimild tl að nota líkvagna 

við jarðarfarir gegn hæfilegu gjaldi, sem rennur í sjóð kirkjugarðsins. 

l4. gr. 

Sóknarnefndir skulu stuðla að því, að legstaðir séu smekkvislega pryddir, 

með blómplöntum þeim, er bezt þola veðráttufar landsins. Ber beim í því skyni 

að sjá um, eða fela manni innan sóknar fyrir sína hönd að annast fyrir þá, er 

þess óska, útvegun skrautplantna til gróðursetningar á leiðum. 

15. gr. 

Skógræktarstjórn landsins skal skylt að láta sóknarnefndum 1 té trjá- i 

plöntur til gróðursetningar meðfram girðingum kirkjugarða að innanverðu og 

meðfram gangstígum innan garðs. Skulu trjáplöntur þessar látnar ókeypis. 

Ræktunarstöðvum, sem styrktar ern af almannafé, er skylt að láta sóknar- 
nefndum, eða umboðsmönnum þeirra, í té blóma- og trjáplöntur tl gróðursetn- 

ingar á leiðum gegn vægu gjaldi. 

16. gr. 

Nú er í einhverju prestakalli fullur % hluti íbúa í utanþjóðkirkju- 

söfnuði, er hefir safnaðarstjórn og prest, eða forstöðumann, er hlotið hefir stað- 

festingu ráðherra. Skulu þá sóknarnefnd þjóðkirkjusafnaðar og safnaðarstjórn 

slíks safnaðar kjósa hvor úr sínum hópi sérstaka kirkjugarðsstjórn. Skipa hana 

o menn, 08 á hvor safnaðanna þar fulltrúa eftir mannfjölda í hvorum þeirra 

fyrir sig. Sbr. þó 38. gr. 

1932 

64 Hefir kirkjugarðsstjórnin þá á hendi allar skyldur og ábyrgð sóknar- 

23. Júí nefnda að því er tekur til kirkjugarðsins. 

Legstaðasjóðir. 

17. gr. 

Heimilt er að stofna legstaðasjóði í hverri sókn. 

18. gr. 

Í legstaðasjóð geta menn lagt fé, sem ávaxtast þar til viðhalds legstaðar 

þess, er hlutaðeigandi óskar. 

19. gr. 

Sóknarnefnd hefir á hendi stjórn sjóðsins undir yfirstjórn prófasts, og 

er henni skylt að ávaxta innlögin í Söfnunarsjóði Íslands, þannig, að hver leg- 

staður hafi sérstaka viðskiptabók. 

Stofnandi hvers sjóðs skal í samráði við sóknarnefnd setja fyrirmæli um, 

hvernig verja skuli útborguðu vaxtafé til viðhalds og endurnyjunar legstaðn- 

um, og er sóknarnefnd þá skylt að sjá um, að þeim fyrirmælum sé fylgt. 

Niðurlagðir kirkjugarðar. 

20. gr. 

Nú vilja sóknarmenn leggja kirkjugarð niður. Skal sóknarnefnd þá boða 

til almenns safnaðarfundar og auglýsa í fundarboðinu umræðuefni fundarins 

og tillögur sínar um það. Er sú ákvörðun gild, sem gerð er með % atkvæða 

atkvæðisbærra manna á lösmætum eða álvktunarfærum safnaðarfundi, ef sam- 

þykki prófasts og biskups kemur til. 

21. gr. 

Niðurlagðir kirkjugarðar skulu taldir meðal fornleifa, og sér dóms- og 

kirkjumálaráðuneytið um, að friðhelgi þeirra sé lýst á þingi. 

22. gr. 

Sóknarnefnd lætur gera griphelda girðingu um niðurlagðan kirkjugarð 

og heldur henni við á kostnað sóknarkirkjugarðsins, á meðan vel sést til leiða 

í kirkjugarðinum. Næstu 20 ár eftir að kirkjugarður hefir verið lagður niður 

má þar jarða einstaka menn, ef rúm leyfir og klukka er þar til hringingar, en 

skylt er þeim, er lætur grafa, að setja trausta girðingu um legstaðinn og leggja 

hæfilega fjárupphæð í legstaðasjóð, honum til viðhalds.

23. gr. . 64 

Nú eru liðin meira en 20 ár frá því er kirkjugarður var lagður niður, og 23. júní 

vill meiri hluti atkvæðisbærra manna á lögmætum safnaðarfundi slétta yfir 

sarðinn og gera að grasreit. Skal það þá heimilt, ef ráðuneytið samþykkir, að 

fengnum tillögum biskups og fornmenjavarðar. 

Eru þá öll minnismerki í garðinum á ábyrgð vandamanna hinna látnu, 

en. heimilt er þeim að halda slíkum legstöðum óhögguðum, ef þeir halda þar 

við sómasamlegri girðingu. 

Niðurlagðan grafreit má ekki nota til neins þess, er óviðurkvæmilegt er, 

að dómi prófasts. Ekki má þar neitt jarðrask gera, svo sem með kjallaragreftri 

eða skurðagerð, fyrr en 100 ár eru liðin frá því, er þar var síðast jarðað. Þó 

getur ráðuneytið. að fengnum tillögum biskups, veitt undanþágu frá þessu 

ákvæði, þegar,liðin eru 60 ár. | 

Nú hefir ráðuneytið leyft að slétta vfir niðurlagðan kirkjugarð. Getur það 

þá mælt svo fyrir, að þau minnismerki, sem þar eru og enginn hirðir um, séu 

flutt til sóknarkirkjugarðsins á kostnað hans, og komið þar fyrir í garðinum í 

skipulegri röð, á þeim stað, er prófastur telur bezt fara. 

24. gr. 

Prófastur felur sóknarpresti að gera skrá yfir alla legsteina og minnis- 

merki í niðurlögðum kirkjugörðum, og skal þar öllum merkilegum eða fornum 

legsteinum lyst sérstaklega. Skrá þessa sendir prófastur biskupi. Leitar kirkju- 

stjórnin þá álits fornmenjavarðar. og skal síðan með þá legsteina fara svo sem 

hún mælir fyrir um. 

25. gr. 

Nú brýtur sjór eða vatnsfall gamlan kirkjugarð eða hann eyðist af upp- 

blæstri. svo að bein framliðinna koma í ljós, og skal þá sóknarnefnd tafarlaust 

gera prófasti og fornmenjaverði viðvart, enda ber henni eftir samráði við þá 

að gera svo fljótt sem verða má, á kostnað kirkjugarðs sóknarinnar, þær ráð- 

stafanir, er þyrfa þykir. 

Um líkhús o. fl. 

26. gr. 

Sóknarnefnd er heimilt, ef safnaðarfundur samþykkir, að láta reisa lík- 

hús við kirkju eða í kirkjugarði. á kostnað kirkjugarðsins. Ennfremur verka- 

mannaskýli í kirkjugarði, eða við hann, með nauðsynlegum þægindum fyrir 

starfsmenn kirkjugarðsins. 

27. gr. 

Áður en sóknarnefnd framkvæmir verkid skal hun tilkynna pad profasti, 

en hann aftur kirkjustjórninni. Felur hún þá húsameistara að gera uppdrátt

64 ad byggingunni, og skal síðan fara eftir þeim uppdrætti, eða öðrum. er ráðu- 
23. júní neytið samþykkir. 

28. gr. 
Likhús skal vera úr steinsteypu og með steinsteyptu gólfi. eða öðru jafn- 

hentugu til sótthreinsunar, að dómi héraðslæknis. Skulu veggir og sólf vandlega 
sléttuð og séð fyrir nægilegri loftræslu. Í líkhúsi og verkamannaskyli skal vera 
vatnsveita og frárennsli, ef við verður komið. 

Um fjárhag kirkjugarða. 

29. gr. 
Sóknarnefnd er heimilt, að fengnu samþykki safnaðar- og héraðsfundar, 

að taka upp legkaup í sókn sinni, með samþykkt, er ráðuneytið staðfestir. 
Sóknarnefndin innheimtir þá legkaupið gegn 6% innheimtulaunum. 

30. gr. 
Fyrir hver áramót skal sóknarnefndin sera fjárhagsáætlun fyrir kirkju- 

sarðinn næsta ár. 

Nú hrökkva ekki tekjur kirkjugarðsins fyrir útgjöldum, og skal sókn- 
arnefndin þá jafna því, er á vantar, niður á útsvarsgreiðendur í sókninni sem 
hundraðsgjaldi af útsvörum þeirra, sbr. þó ákvæði 38. gr. 

Þó má hundraðsgjald þetta ekkert ár fara fram yfir 2%, nema safnaðar- 
fundur leyfi. 

Nú er í sókn meira en eitt sveilar- eða bæjarfélag. og skal þá fyrst skipta 
gjaldinu niður á þau eftir íbúatölu hvers þeirra innan sóknarinnar. 

Eindagi hundraðsgjaldsins er sá sami sem á útsvörum. Innheimtumönn- 
um ríkissjóðs í kaupstöðum og oddvitum, eða innheimtumönnum svellarsjóða, 
er skylt að innheimta hundraðsgjaldið gegn 6% innheimtulaunum. ef sóknar- 
nefnd óskar. Ella innheimtir sóknarnefnd gjaldið gegn sömu þóknun. 

31. gr. 
Lögtaksréttur fylgir öllum þeim gjöldum, sem mælt er fyrir í lögum 

Jessum. 

32. gr. 

Um reikningshald kirkjugarðs- og legstaðasjóðs, svo og hvenær reikning 
skuli senda prófasti, og um ábyrgð sóknarnefndar, gilda sömu ákvæði sem um 
reikningshald safnaðarkirkna.

33. gr 

Heimilt er rådherra ad veita leyfi til ad taka upp heimagrafreiti sam- 

kvæmt lögum þessum. 

34. gr. 

Nú óskar einhver að taka upp heimagrafreit á jörð sinni fyrir sig og 

vandamenn sína, og sendir hann þá beiðni um það til biskups. 

3eiðninni skal fylgja uppdráttur af reitnum með fyrirhugaðri girðingu 

ásamt vottorði hreppstjóra eða tveggja skilríkra manna um það, að staður sé 

vel valinn. 

35. gr. 

3iskup leggur sidan beiðnina, ásamt fylgiskjölum, fyrir råduneytid åsamt 

tillögum sínum, og getur ráðherra veitt umsækjanda leyfið, ef hann fullnægir 

eftirfarandi skilyrðum: 

a. Setur hæfilegt veð fyrir því, að hann reisi í tæka tíð trausta og vandaða 

girðingu um reitinn samkvæmt uppdrætti. 

b. Leggur hæfilega upphæð í sjóð til viðhalds grafreitnum, eigi minna en 150 

kr. Skal féð varðveitt og ávaxtað í legstaðasióði sóknarkirkjugarðsins og 

sóknarnefnd hafa á hendi eftirlit reitsins, nema stofnandi hafi aðra skipun 

gert um fjárfar og eftirlit með skipulagsskrá. 

c. Greiðir hundraðsgjald í kirkjugarðssjóð, sbr. 30. gr. 

36. gr. 

Prófasti er skylt að hafa eftirlit með heimagrafreitum á yfirreiðum 

sinum. 

Um grafreiti utanþjóðkirkjumanna. 

37. gr. 

Heimilt er viðurkenndum söfnuðum utan þjóðkirkjunnar að taka upp 

sérstakan grafreit, með samþykki ráðunevlisins. 

Setur ráðuneytið þá safnaðarstjórninni allar hinar sömu reglur um skipu- 

lag, umgengni og viðhald slíkra grafreita sem sóknarnefndum þjóðkirkjusafn- 

aða, að því er við á. Safnaðarmenn utanþjóðkirkjusafnaða, er hafa sérstakan 

erafreit, eru ekki skyldir að greiða hundraðsgjald til kirkjugarðs sóknarinnar, 

meðan þeir halda reitnum sómasamlega við og fylgja settum reglum.

Um reglugerð, samþykktir o. fl. 

38. gr. 

Ráðuneytið gefur út reglugerð um kirkjugarða í samráði við biskup. Skal 
þar setja nánari ákvæði og leiðbeiningar um ýms atriði, er snerta kirkjugarða. 
svo sem um umgengni þeirra, útmælingu legstaða, ættargrafreiti, tilhögun á 
greftri o. fl. þess háttar. 

99. gr. 
Sóknarnefndum er heimilt, með leyfi safnaðar- og héraðsfundar, að setja 

nánari ákvæði um kirkjugarð og greftrun í samþykkt, er ráðherra staðfestir, 
samkvæmt tillögum biskups. Má þar setja ákvæði um legkaup, gjald fyrir graf- 
kapellur og um gerð þeirra, lokunartíma kirkjugarða í kaupstöðum og það 
annað, sem nauðsynlegt þykir að haga eftir staðháttum. 

40. gr. 
Brot gegn lögum þessum varða sektum, 100-500 kr.. enda liggi eigi þyngri 

refsing við samkvæmt öðrum lögum. 
Mál, sem rísa kann út af lögum þessum, skal fara með sem almenn lög- 

reglumál. 

41. gr. 
Með lögum þessum eru úr gildi numin lög nr. 39, 8. nóv. 1901, um kirkju- 

garða og viðhald þeirra, lög nr. 29, 15. júni 1926, um líkhús. Ennfremur eru 
afnumin öll ákvæði eldri laga, er koma í bága við lög þessi. 

42. gr. 
Meðan verið er að koma lögum þessum í framkvæmd er ráðuneytinu 

heimilt að taka sérfróðan mann sér til aðstoðar, til að veita nauðsynlegar leið- 
beiningar. 

Eftir þessu eiga allir hlutaðeigendur sér að hegða. 

Gjört á Chrístiansborgarhöll, 23. júní 1939. 

Undir Vor konunglega hönd og innsigli. 

Christian R. 
(L. 8.) 

Magnús Guðmundssor.


